



Ա Մ Փ Ո Փ Ա Թ Ե Ր Թ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ
	1.ՀՀ ֆինանսների նախարարություն
	26․11․2024թ․ 


	
	N 01/9-1/25295-2024

	ՀՀ տարածքային կառավարման և ենթակառուցվածքների նախարարության 14.11.2024թ-ի N ԳՍ//37168-2024 գրությամբ ներկայացված «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետև՝ Նախագիծ) վերաբերյալ հայտնում ենք հետևյալը.
1. Առաջարկում ենք որոշման նախագծում ամրագրել նաև խնդրո առարկա անշարժ գույքը ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից հետ վերցնելու ու ՀՀ աշխատանքի և սոցիալական հարցերի նախարարությանն ամրացնելու նպատակը:
1. Առաջարկում ենք Նախագծի հիմնավորումներում բացահայտել հանձնվող անշարժ գույքի վերանորոգման անհրաժեշտության և դրանից բխող ծախսերի չափի վերաբերյալ տեղեկատվությունը: 

	Ընդունվել է։
 1․ Նախագիծը խմբագրվել է։
 2․ ՀՀ ՏԿԵՆ 29․11․2024թ․ թիվ ԴԽ//38816-2024 գրությամբ Ֆինանսների նախարարության կարծիքը տրամադրվել է ՀՀ աշխատանքի և սոցիալական հարցերի նախարարությանը, թիվ ՆՄ/ԳԽ-2/37905-2024 պատասխան գրությունը կցվում է։

	2. ՀՀ կադաստրի կոմիտե
	21.11.2024թ.

	
	N ՍԹ/19510-2024

	   Ի պատասխան ՀՀ տարածքային կառավարման և ենթակառուցվածքների նախարարության 2024 թվականի նոյեմբերի 14-ի N ԳՍ//37168-2024 գրության՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծի 1-ին կետում նշված ՀՀ, Արարատի մարզ, քաղաք Արտաշատ, Մռավյան փողոց, 32/1 հասցեում գտնվող 03-001-0024-0011 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.2659 հա մակերեսով հողամասի և 3,196.9 քմ ակադեմիայի շենքի նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 08022023-03-0041 վկայական): 
   Կադաստրային գործում առկա նյութերի համաձայն՝ ակադեմիայի շենքի մի մասը՝ մոտ 1,296 քմ մակերեսով կիսակառույց մասնաշենքը քանդվել է՝ Արտաշատի քաղաքապետի 2010 թվականի հուլիսի 13-ի N 1 քանդման թույլտվության համաձայն: Ըստ որակավորման վկայական ունեցող անձի կողմից ներկայացված շինությունների բնութագրի՝ տարածքում առկա են 2,174.2 քմ օրինական և 29 քմ ինքնակամ կառույցներ, որոնք իրավունքի պետական գրանցում չեն ստացել: Նշված խնդրի վերաբերյալ հայտնել էինք նաև Կադաստրի կոմիտեի 2022 թվականի հուլիսի 28-ի              N ՍԹ/8172-2022 և 2024 թվականի հունիսի 26-ի N ՍԹ/10214-2024 գրություններով, մինչդեռ Նախագծով բարձրացված հարցերին անդրադարձ կատարված չէ:
   Ելնելով վերոգրյալից՝ հայտնում ենք, որ Նախագիծն անհրաժեշտ է շրջանառության մեջ դնել առկա անհամապատասխանությունները շտկելուց և անշարժ գույքի նկատմամբ իրավունքների պետական գրանցում իրականացնելուց հետո:
   Հայտնում ենք նաև, որ նշված 03-001-0024-0011 կադաստրային ծածկագրով հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 0.24558 հա) չի համապատասխանում պետական գրանցման տվյալին (ըստ վկայականի՝ 0.2659 հա):
   Հաշվի առնելով վերոգրյալը՝ առաջարկում ենք 03-001-0024-0011 կադաստրային ծածկագրով հողամասը կադաստրային քարտեզում ճշգրիտ տեղադրելու նպատակով հետագայում  սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծ՝ հաստատված համայնքի ղեկավարի կողմից:
   Միաժամանակ տեղեկացնում ենք, որ Նախագծում նշված հասցեի՝ 0.2659 հա մակերեսով հողամասի շուկայական արժեքին մոտարկված կադաստրային արժեքը կազմում է 18,172,404 ՀՀ դրամ։


	Ընդունվել է, հողամասի շուկայական արժեքին մոտարկված կադաստրային արժեքը լրացվել է Նախագծում, Նախագծում նախատեսվել է դրույթ Անշարժ գույքի հանձնման-ընդունման աշխատանքները իրականացնել հիմք ընդունելով անշարժ գույքի չափագրման և գրանցման արդյունքում ստացված տվյալները:


	3․ ՀՀ աշխատանքի և սոցիալական հարցերի նախարարություն
	22․11․2024թ․

	
	N ՆՄ//35809-2024


	Ի պատասխան 14.11.2024 
N ԳՍ//37168-2024 գրության 
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի 1-ին կետում «Հայաստանի Հանրապետության աշխատանքի և սոցիալական հարցերի նախարարությանը» բառերից հետո լրացնել «՝ որպես սոցիալական բնակարանային ֆոնդի շենք» բառերը:




	Ընդունվել է, կատարվել է համապատասխան փոփոխություն։






